Ogqgalugiarnermi oqaatsit ogaatigineqartut atuupput.

Asasakka innuttaagatikka.
Ukiortaami pilluaritsi.

Neriuppunga ukiumut nutaamut iserluarsimassasusi, juullillu nalaani kissalaartumik
peqatigiilluarnissamut periarfissagarluarsimasusi. Juulli amerlasuunut tassaasarpoq ingilluni
ilaquttat ganigisallu isigiutigalugit ima eqqgarsarsinnaasarfik:

Tassa inuunerup siunertaa, inuuneq tassa taamaassaaq.

Aanaakkut aataakkullu ganga pisimasunik ogaluasaartut. Silatitsinni aput nakkaarujoortoq
gissimillattaallugu eqgaasinneqartaraagut inuit avatangiiserisavut tassaasut inuunermi
uagutsinnut pingaarnerpaajusut.

Unnummut qujarusuppunga. Qujanaq 2025-mut gaangiuttumut. Qujanaq
suliarpassuassinnut, naammagittartuunissinnut, nalilersuisarsimanissinnut,
neriuuteqartuarnissinnut, aamma qujanaq nukittuujunersi pillugu. Qujanaq ullut tamaasa
inuuneq oginneruleqqullugu ilungersuutegartuarassi.

Nalliuttut nalaani aamma ilaquttat, ganigisat ikinngutit najorsinnaanngisagut
magaasinerusutut ittarpagut minnerunngitsumik akornatsinnikuunnaarsimasut
eqgarsaatitsinniinnerusarlutik. Qimagaasimasut tamaasa gamannga pisumik
misiginneqgatigingaarpakka neriuppungalu eqgaamasat uummatissinni toqqortaralugit
nukittorsaatitut atoorumaarisi.

Ukiorpassuarni nunatsinnut sullissilluarsimasoq Naalakkersuisunilu Siulittaasuusimasoq
Hans Enoksen ukiumi qaangiuttumi gimaguppoq. Tamatsinnut annertuumik
sunniuteqgarsimanera tunnniusimallunilu sullissiuarsimanera immikkut eqgaarusuppara
ilaqutaanullu Naalakkersuisuniit misiginneqgataanerput apuukkusuppara.

Ukioq 2025 ogaluttuarisaanermi eqgaamanegartussaavoq. Ukioq 2025 aamma ukiuuvoq
nunarsuarmioqatitta aammaarlutik uagutsinnut giviarfiat. Nunatsinnut
ataqginnippalaanngitsumik nikaginnippalaartumillu pissusilersortogarnera tamatsinnut
sunniutegarpog. Inuup ataatsip aaqqissugaanik akerliussutsimik takutitsisut Nunatsinni
siornatigut taama amerlatigitillugit takusimanngisaannakkagut ukiog manna takuagut.
Oqariartuutiginegarpoq Nunarput tiguarnegarsinnaanngitsoqg aammalu
pisiarinegarsinnaanngitsoq. Ajuusaarnaraluartumik ulluni kingullerni pisut takutippaat
ogariartuut tamanna uteqgattaarneqartariaqartoq. Kalaallit Nunaat uagut nunagaarput
namminerlu siunissarput aalajangertussaallugu. Atagqinninneq tatigeqatigiinneq
pingaartitaraarput tamannalu suleqatiginnikkusuttunut tamanut oqariartuutaavoq.
Ataatsimoorluta nukeqassuserput takutipparput. Pisariagalermat ataatsimoornerput
takutipparput. Nunarpullu nammineq pigigipput siunissaanullu nammineerluta
akisussaanerput nagissuserlugu takutipparput takutittuaannassallugulu. Tamanna
nunarsuarmioqataasuniit malugilluarnegarpoq qujanartumillu Nunarput nunarpassuarniit
tapersersorneqgarpog. Tamanna nuannaarutissaavoq inuiattut kinaassusitsinnik
nagissusiinerummat.



Pisoq politikikkut pisogarfiuinnanngilaqg. Inuiattut kinaassutsitsinnut ersersitsivoq.
Ataatsimoorutta, ikiogatigiikkutta, immitsinnullu tusarnaarutta, nammineq sinnilissuarmik
pisinnaavugut.

Ataatsimoornerup nukia tassaavoq nunatut inuiaqatigiittullu toggammavigisarput
Nunarpullu nunanit allanit tiguarneqarsinnaanngilag toqgammavippummi nammineerluta
aalajangigassaraarput inerisagassaralugulu.

Nunatta avataaniit nunarpassuarniit soqutigineqarnera aammalu tapersersornegarnera
2025-mi takuarput. Tamanna malugilluarpara Europa parlamentimi Europap
inatsisartorpassuinut Naalakkersuisut sinnerlugit ogalugiarama. Tassani issiapput
europamiut 400 millionit sinniisui. Suleqatigiinnissap pisariagassusia eqqgartorpara, aamma
tamat oqartussaaqataanerisa naleqassusia, Issittumi isumannaallisaaneq uagullu
nunarsuarmiogataasutut akisussaaqataanerput. Ersersinneqgarpoq inuit amerlassusaat
kisimi aallaavigineqarsinnaangitsoq naleqartitalli pingaartillugit suleqatigiinneq
toggammavissaasoq. Nunarsuarput sukkasuumik allanngoriartupallappoq, taamattumik
nangittumik naleqartitavut tunuliaqutaralugit akuunissarput pisariaqarpoq,
pimoorussisuunissarput ersarissuliortuunissarpullu ingerlaannartariagarluni.

Danmarkimut attavegarnerput aamma ataatsimoorluta siunissatsinnut
attuumassuteqarpoq. Sivisuumik ingiaqgatigiilluta peqatigiissimavugut, agqusaakkatsinni
pisimasut ilaat nuannersuupput, taamaattoqg aamma aqqusaakkat ilaat
imaannaanngitsuusimaqaat. Ukiogq 2025-mi arnat namminneq akuersissuteqaqgqaaratik
naartunaveersaaserneqarsimasut sivisuallaartumik ukiuni arlalinni eqqunngitsumik
pineqgarsimanertik tunngavilugu sorsuuteqareersimallutik utoqqatserfiginegarput. Kiisami.
Arnat pinegartut utogqatserfiginegarnerisa malitsigisaanik taarsiiviginegarnissat ilanngullugit
qulakkeerneqarput taakkulu ukiup nutaap ingerlanerani naammassinegassallutik.
Neriuppunga utoqqatsertogarnera aammalu taarsiivigitinnissamik qulakkeerinnittogarnera
oqiliallaataasimassasoq, naak gaqugumulluunniit eqqunngitsuliorsimaneq taamaattoq
gaangiinnarunnanngikkipput.

Ukiag gallunaat ministeriunerat peqatigalugu Nunatta inerisarnegarnissaanut
sinaakkutassatut isumagqatigiissut Naalakkersuisut sinnerlugit atsiorpara.
Isumagqatigiissummi siullertut nunatta avataani katsorsartittarnerup nukittorsarnegarnissaa
ilaatinneqarpoq ilanngullugulu mittarfiliornissaqg aammalu umiarsualiviliornissaq
ilaatinneqarlutik.

Nunatta avataani katsorsartinermut aningaasartuutit taamatullu periarfissat
annertusarneqarnerisa kingunerissavaa peqginnissaqarfiup oqilisaaffiginegarnissaa
aammalu ineriartornissamut periarfissaqarnerulernissaa. Tamanna toqggqaannartumik
innuttaasunut ukiup massuma aallartinneraniit malunniukkiartulissaaq.

Periarfissaqg sunaluunniit sapiissuseqgarnissatsinnik pisariaqartitsivoq. Taanna kisiat pinnagu,
aamma nammineq sapernata pisinnaalluta upperissavarput.



Maannakkut aallartinneqartut aallarniutaapput. Ukiup nutaap aammalu ukiuni tullerni
tunngaviusumik isumaqatigiissuteqgarnerup kingunerisaanik inerisagassanik
aallartitsinissamut sinaakkusiivog tamannalu Nunatta tamarmiusup ineriartornissaanut
agqutissiuegataassalluni.

Meeqgat toqqissisimasumik alliartortussaagaluarlutik, amerlavallaat toqqissisimanatik
peroriartortarput. Angajoqqaat amerlavallaat ajornartorsiutit kisimiillutik
nammattariagartarpaat, inuup kisimiilluni kivissinnaanngisaannut allaat. Inersimasut
amerlavallaat nipaatsumik sorsuuteqartuupput. Inuullu kisimiilluni anniaatit
nammattuaannartariagaraangamigit, immitsinnut ungasilliartuinnalertarpugut.

Maligassiuisortavut nittarsaakkusuppakka. Taakkuupput inuit artornartunik
aqqusaagaqartaraluarlutik, ilorraaap tungaanut saakkumallutik namminneq nutaamik
aqqutissarsiortartut. Ullaakkut makikkaangamik imminnut ima oqarfigisartut: ”Aap,
ullumikkut misileeqqissuunga.” Taakkuupput atukkatik ganoq
annernartartigigaluarpataluunniit allannguiniarlutik siunniussimasaqartuusut. Inuit
taamaattut nasaarfigalugit ataqqgisariaqarpagut, tapersersortariagarpagut, giimmassarlugit
peqatigalugillu. Taakkumi takutittuarpaat allannguinissaq inornartuunngitsoq.

Imigassamik atuinerput ukiuni arlalinngortuni annikilliartuinnarsimavoq, tamannalu
arajutsisimaassanngilarput. Alloriarneq annertoorsuuvoq. Taamaattoqg aamma
nalunngilarput imertariaaserput suli ilaqutariit amerlasuut akornanni ajornartorsiortitsisartoq
aammali ikiaroornartumik atuinerujussuup meeqqanut sumiginnaanermik ilaqutariillu
toggissimannginnerinik kinguneqartitsisartoq.

Meeqqgat angerlarsimaffiup avataanut inissinneqgartartut amerlavallaarput.
Ogaatigissalluguluunniit annernarpoq, kisianni nipangiutiinnaggagutsigit suli
annernarnerussooq, ikiogquneq nukiuvoq. Nukerujussuuvoq. Angajoqqaatut
akisussaaffimmik tigusineq, ajornartooqqganerpaaffimmiikkaluaraanniluunniit, inuttut
iliuuserisinnaasat akornanni sapiitsuliornertut takutisineruvoq annerpaaq asanninnermillu
takutitsineruvoq sumilluunniit gaangerneqarsinnaanngitsoq.

Ajornartorsiut pillugu nipituumik ogaatigissallugu kanngusuutigisariaganngilag. Tamattaana
akisussaaffipput. Allanngortissinnaavarput nassuerutigalugu, paasisimasaqgassuseq
sakkuliullugu aamma isumassuineq aqqutigalugu. Ikiogatigiittarneq kulturiliutissavarput
ajornartorsiutit annertusiartorpallaalinnginneranni.

Namminiilivinnissaqg tamatsinnut siunniutegartussaammat ogallinnermi initoorujussuuvogq.
Namminiilivinnissaq politikikkut tamaallaat pisussatut inissinneqgarsinnaanngilag.
Inuiagatigiittut tamatta neriuuteqarluta akuuffigalugu akisussaaqatigiilluta
kivitseqatigiiffissaraarput. Taamaattoq namminiilivinneq aamma piumasaqaateqgarpoq.
Piumasaqaatitalerujussuuvoq.



Ingerlatsiviit suliffeqarfiillu nukittuut naleqquttullu, aningaasaqgarneq nukittooq,
minnersunngitsumillu inuiaqatigiit nukittuut. Ataatsimoorsinnaanitsigut nukik annertooq
pigalugu takutittareerparput taammaattorli inerisaanitsinni Nunatta namminiilernissaa
gajannaatsumik toggammaveqgartuunissaannut piumasaqgaateqarpoq.

Upperaara angusinnaagipput. Toggammavissagut tassaapput aningaasaqgarnitsinnut
akisussaaffimmik tigusineq, ilinniartitaanikkut nukittorsaaneq, inuussutissarsiutinik
ineriartortitsineq aamma kulturitsinnik atagginninneq ammalu oqaatsitsinnik
ataqatigiinnitsinnillu paagqutarinninneq. Namminiilivinnissaq akeqarpoq,
akissaqartittariaqarparpullu. Taamaattumik 821 pillugu ataatsimiititaliarsuaq
aalajangiiffigisassagut tutsuiginartumik piviusorsiortumillu toggammavissinniarlugit
maannakkut sulillluni aallartisalerpoq suliaminnillu naammassinninnissaat tamatta
ataatsimoorluta suleriagqginnissatsinnut tunngaviliisuusussalluni.

Takornariagarneq ineriartortitsiviulluartoqg malunnarsereerpoq. Nunarsuarmioqatitta
nunarput tikeraaraangassuk, pinngortitarsuarput, kulturerput tikilluagqusillagginnerpullu
malugalugulu takusarpaat. Taamaattoq takornariagarneq assinik kusanartorpassuarnik
kisimi imaqganngilaq. Suliffeqarfinnik pilersitsisinnaavoq, siuariartornermik aamma
periarfissanik nutaanik imagarpoq. Tamakkulu piumasaqaatinik aamma nassataqarput.
Silatusaartumimmi pilersaarusiunngikkutta, pinngortitarsuaq kulturikkullu kingornutavut
eriageqisagut immikkuullarissutsitsinnut ilisarnaataasut artukkertooriaannaavagut.

Najugaqarfitsinni suliffegarfiit nukittorsassavagut, naleqartitavut
najugaqgarfitsinniiginnaqqullugit. Sullissinikkut, kulturikkut ingerlatseqgiilluni suliagarnikkut
aamma pinngortitami angallassisarnermi siunnersortitut ilinniagallit amerlisartariagarpagut,
tikeraat pitsaasumik nunaqgavissut ilisimasaat atorlugit misigisagarluartarnissaat
qulakkiissagutsigu. Aamma nammineq inooriaaserput ileqquvullu ineriartornerup tamatuma
nassatarisaanik tunulliunnegassanngippata, qulakkeertariagarparput inooriaaserput
ileqgquvullu salliutinnegassasut. lluamik tamakku qulakkeersinnaagutsigit takornariagarneq
aningaasaqarnikkut ineriartornikkut iluaqutaaginnarani, aamma kulturitsinnut,
najugaqarfitsinnut ataatsimoorsinnaanitsinnullu annertuumik nukittorsaataasussaavoq.

Puigussanngilarpulli aalisarneq suli aningaasarsiornitsinnut gitiulluinnartuummat.
Ilaqutariippassuit najugaqgarfippassuillu aalisarnikkut inuussutissarsiutegarneq
toggammavigaat, inuussutissarsiut taanna misilittagagartuunermik, sapiitsuussusermik
piumassusermillu annertuumik aamma piumasaqgaateqarpoq. Taamaattumik immikkut
qutsavigiumavakka aalisartortavut piniartortavullu. Ullut tamakkiallugit immap pinngortitallu
nukissui misigisarpasi. Ilissiuna avammut tunisassiornitsinnut qulakkeerisussatut
pingaarnerpaamik inissisimaffeqartuusut. Aalisariutini nutaaliarsuarni sulivusi aammali
umiatsiat atorlugit inuutissarsiummik ingerlatsillusi. Taamaattumik, aamma kulturitta
kinaassutsittalu ingerlateqqiinnarnissaanut qulakkeerisuuvusi nutaanik peqqginnartunillu
nerisassagarnissatsinnut pilersueqataallusi. Nunarput pillugu annertoorsuarmik
pingaarutilimmillu inissisimaffeqartuunersi sukkulluunniit avagqunneqgarsinnaanngilaq.



Aalisarneq inuussutissarsiutitut siunissami aamma suli gitiusumik
inissisimaffeqartussaavoq, taamaattoq uninngaannassanngilagut. Inuussutissarsiutissat
nutaat aamma ineriartortittariagarpagut, maannakkullu pigeriikkavut
nukittorsaqgittariagarpagut.

Naalakkersuisuni inuussutissarsiutilinnut akileraartarnikkut aaqqgissuusseqqittogqassasoq
sulissutigaarput, nunatsinni suliffegarfimmik pilersitsinissamut kajuminnerulersitsisussaq.
Sinaakkutissanik pilersitsissaagut pilersitserusullutik isumassarsillaqqgissut
kajumissaaserneqartutut misigalutik ingerlagqissutigisinnaasaat aqgqutissiorusukkatsigu,
taamatullu aningaasaliisarnissamut periarfissat ajornannginnerulersikkumallugit
suliniutinillu nutaanik ineriatortitsinissaq eqgarsaatigalugit. Aningaasaqarnikkut
ingerlanerput nukittunerusumik ingerlalissaaq inuussutissarsiutillit amerlanerusut
pinngorartinneqarnissaat siunertaralugu periarfissanik pilersitsiortorutta. Aamma,
inuiaqgatigiittut nukittunerulissaagut innuttaasut amerlanerusut namminneq
siumukariartuutissaminnik pilersitserusuttut aqqutissiorneqarpata.

Siunissaq eqqgarsaatigigaangakku, takusarpara kulturi, ogaatsit kinaassuserlu nammineq
pigisarput atorlugu gajannaatsumik toggammavegarluni nuna ingerlasoq. Nunami tassani
meeqgqgat peroriartortut namminneq ersarissumik ilisimaarivaat namminneq sorlaqarfitsik
nukittoorsuusoq, nunarsuarlu imminnut aamma ammasuusog. llinniartitaaneq pillugu
aningaasaliissaagut, inuusuttut nunatsinni nunattalu avataani periarfissagarnerussammata.
Inuiagatigiinnik pilersitsissaagut kikkunnulluunniit immikkoortitaasutut misigiffiunngitsumik,
kikkullu tamarmik piginnaanerminnik isumalluutiminnillu atuinissaminnut
tikilluagqusaasutut misigalutik inissaqgartitsiffiusumik.

Nalunngilara meerartavut inuusuttortavullu sinnattunik angorusutanillu ulikkaartut. llaasa
nuannaartorisatik takusaramikkit takorluugarisarpaat arsaattartunngorusullutik,
nipilersortartunngorusullutik isiginnaartitsisunngorusullutilluunniit. Allat
paedagoginngorusupput, aalisartunngorusupput, peqgissaasunngorusupput,
nakorsanngorusupput, assatik atorlugit sulisartunngorusupput, pilotinngorusupput
allarluinnarmilluunniit takorluugaqgarput.

Takorluugaat suunersut pingaarnerpaajunngikkaluarpoq, pingaarnerpaajusoq tassaavoq
sumik takorluugaqarnerlutik misiginissaminnut inissaqgartitaallutik misigisimanerat.
Nunaminnit kaammattorneqarlutik tapersersorneqarlutillu misiginerat, maani nunatsinni
nunarsuarmilu allaat akuullutik siunissaqgarlutik.

Takorloortakkat taamaattut pingaarutilimmik oqariartuuteqarput, tassa siunissami pisussat
pilersaarutaannaanngitsut, taakkuuppulli peqatigiilluta pilersitassavut.

Ulluinnarni pisartut ilaat inittoriartuinnartoq tassaavoq inogatinut attaveqaatit aqqutigalugit
nipi aamma pissuseq atorneqartartoq. Ogaatsit inummut ikorfartuisinnaapput, aamma
paarlattuanik innarliisinnaapput.



Inuit arlallit allaffigisarpaannga eqgaasarlugulu nipi avaanngunartoq internetikkut inogatinut
attaveqaatitigut atornegartartoqg ganogq namminerminnut sunniinerluttartigisoq.
Puigussanngilarput profilit tamarmik inuttagartarmata. Aamma puigussanngilarput manna,
meerartatta pisut taamaattut arajutsineq ajorpaat. Arlallit naapittarpakka oqgaatsit
sakkortuut, avaanngunartut naakkittaatsumillu nipillit pissutigalugit innuttaasut akornanni
oqgallinnissamut tunuarsimaartunngorsimallutik unnertut. Taamaattussaanngilaq.
Akornatsinni tamakku aqqutigalugit torernerusariagarpugut aamma ataqqissavarput
inogativut uagut isummatsinnit allaanerusumik isumaqarsinnaatitaasut.

Torersumik ogallinneq angerlarsimaffitsinnit aallaaveqarpog. Aamma manna
puigussanngilarput, meerartatta iliuuserisartakkagut issuartarpaat, ogaasivuunngitsoq.
Maligassiuilluartuunissarput tamatta salliutissavarput.

Isumaginninnikkut unammillernartut itisuumik sunnerneqaatigisartakkavut pillugit
eqgqartuinissatsinnut sapiuttassanngilagut. Nakuusertarnerit. Atornerluisarneq.
Atugarliornerit. Tamakku eqgqgartortarnissaat annernartaraluagaat, uanimi inuit ataasiakkaat
inuuneri pinegarput. Kisianni tamakku pillugit oqaasinnguisariagarpugut immitsinnut
paarilluartussaagatta.

Ukiog 2026 siumut giviarlugu ogariartuutiga ersarissuuvoq.

Ineriartornissaq kissaatigigutsigu, nammineerluta suliumassuseqarluta
akuuffigisariagarparput. Akisussaaffik tigussagutsigu, nammineerluta
iliuuseqgartariagarpugut. Kisianni tamanna pissaaq peqatigiilluta.

Inuiaat ataasiuvugut, avannaamiuugaluarutta, kujataamiuugaluarutta, kangiamiuugaluarutta
kitaamiuugaluaruttaluunniit. Nukittunerpaajusussaavugullu ataatsimoorluta
kivitseqatigiikkutta.

Qanortoq ukioq 2026 neriunnermik, periarfissanik ulikkaarluni nukittuumik ataatsimoorfiugili.

Ukiortaami pilluaritsi.



